
1. Ընթացիկ իրավիճակը և իրավական ակտի ընդունման անհրաժեշտությունը.	
[bookmark: _Hlk118757012]Կառավարության 2016 թվականի նոյեմբերի 18-ի N 1176-Ն որոշմամբ հաստատված կարգով սահմանվում են պրոբացիայի պետական ծառայության տվյալների շտեմարանի մեջ ներառվող՝ «Պրոբացիայի մասին» օրենքով նախատեսված՝ պրոբացիայի շահառուների անձնական գործերի և պրոբացիայի ծառայության գործունեության մասին տեղեկությունների հավաքման ու օգտագործման հետ կապված հարաբերությունները:
Սակայն Կառավարության 2016 թվականի նոյեմբերի 18-ի N 1176-Ն որոշմամբ հաստաված կարգով սահմանված չեն պրոբացիայի շահառուի վերաբերյալ տվյալների շտեմարանում ներառվող տեղեկությունների պաշտպանվածությունն ապահովելու անհրաժեշտության վերաբերյալ դրույթներ:

2. Առաջարկվող կարգավորման բնույթը և նպատակը.
Պրոբացիայի շահառուի վերաբերյալ տվյալների շտեմարանում ներառվող տեղեկությունների պաշտպանվածությունն ապահովելու նպատակով առաջարկվում է Կառավարության 2016 թվականի նոյեմբերի 18-ի N 1176-Ն որոշման մեջ նախատեսել կարգավորում առ այն, որ Պրոբացիայի ծառայությունն ապահովվում է տվյալների շտեմարանում պահպանվող էլեկտրոնային փաստաթղթերի պաշտպանվածությունը՝ ձեռնարկելով տեղեկատվական համակարգերի ենթակառուցվածքների սպասարկման և շահագործման համար անհրաժեշտ ծրագրային և ապարատային պաշտպանության միջոցներ։ Միաժամանակ հաշվի առնելով այն, որ պրոբացիայի շահառուն կամ նրա օրինական ներկայացուցիչն ունեն պրոբացիայի շահառուի անձնական գործին հասանելիության իրավունք, Նախագծով նախատեսվում է, որ պրոբացիայի շահառուն կամ պրոբացիայի շահառուի գրավոր համաձայնությամբ նրա օրինական ներկայացուցիչը՝ ունեն տվյալների շտեմարանում պահվող պրոբացիայի շահառուի անձնական տվյալներին վերաբերելի տեղեկություններին ազատ հասանելիություն:
3. Կապը ռազմավարական փաստաթղթերի հետ.
Որոշումների Նախագծերի ընդունումը չի բխում որևէ ռազմավարական փաստաթղթից: 

4. Նախագծերի ընդունման կապակցությամբ այլ իրավական ակտերի ընդունման անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծերի ընդունման կապակցությամբ այլ իրավական ակտերի ընդունման անհրաժեշտություն չի առաջանում:
Որոշումների Նախագծերի առաջարկվող իրավակարգավորումների ընդունման արդյունքում պետական բյուջեի եկամուտներում և ծախսերում սպասվելիք փոփոխություններ չկան։

5. Նախագծի մշակման գործընթացում ներգրավված ինստիտուտները, անձինք.
Որոշումների Նախագծերը մշակվել են ՀՀ արդարադատության նախարարության կողմից:

6. Իրավական ակտի կիրառման դեպքում ակնկալվող արդյունքը.
Որոշման Նախագծի առաջարկվող իրավակարգավորումների ընդունման արդյունքում կապահովվի պրոբացիայի շահառուի վերաբերյալ տվյալների շտեմարանում ներառվող տեղեկությունների պաշտպանվածությունը:

